
Liite  Koltansaamenkielinen käännös

Vuõiggâdvuõttministeria asetõs 
sääʹmteeʹǧǧ vaalin jääʹǩǩtemvuâllsaž mõõntõõllmõõžžâst uvddum vuõiggâdvuõttministeria 

asetõõzz mottmõõžžâst 

Vuõiggâdvuõttministeria tuʹmmstõõǥǥ meâldlânji  
kååʹmtet Sääʹmteeʹǧǧ vaalin jääʹǩǩtemvuâllsaž mõõntõõllmõõžžâst uvddum 

vuõiggâdvuõttministeria asetõõzz (965/2006) 4 § 2 momeeʹnt, 
muuʹttet 1 §, 2 § 1 momeeʹnt di 5 da 6 § di 
lââʹzztet asetõʹsse ođđ 5 a da 5 b § tän-nalla: 

1 § 
Sääʹmteeʹǧǧ vaali alttummšest, vaal-loǥstõʹǩǩe ooʒʒõõttmõõžžâst da vaal-loǥstõõǥǥâst 

meädda välddmõõžžâst di vaal-luʹvddkååʹdd addrõõzzâst âlgg õlmmsânji kuulted iʹlmmtõõzzin, 
koon õlmstââʹttet mââimõõzzâst vaaleeʹjj oudldeei påʹrǧǧmannu 15 peeiʹv. 

2 § 
Vaal-loǥstõʹǩǩe ooʒʒõõtti ooumaž âlgg õhtteed ooccmõʹšše: 
1) snäätnas čiõlǥtõõzz Sääʹmteeʹǧǧest uvddum lääʹjj (974/1995) 3 § 1 pääiʹǩest jurddum

sääʹmǩiõl mättjummšest vuõssmõs ǩiõllân; leʹbe 
2) jeärtõllum teâđ, koon vuâđald vaal-luʹvddkåʹdd vuäitt tuõttâd, što aainâs õhtt suu puärrsin

lij mieʹrǩǩuum leʹbe lij leämmaž mieʹrǩǩuum jiõnstemvuõiggâdvuõttneʹǩǩen ođđeeʹjjmannu 1 
peeiʹv 2027 leʹbe tõn mâŋŋa riõššum Sääʹmteeʹǧǧ vaalin. 
— — — — — — — — — — — — — — — — — — — — — — — — — — — — — — 

5 § 
Sääʹmteeʹǧǧ vaali võboršeǩloǥstõõǥǥ âlgg uʹvdded teâttan mââʹjeeǩani tõn valmštõõvvmõõžž 

mâŋŋa õõlmâs kuultõõzzin.  
Võboršeǩloǥstõõǥǥ ââʹnet vaali ääiʹj vueiʹnnemnalla juõʹǩǩ säʹmmlai dommvuuʹd kååʹddest 

vaal-luʹvddkååʹdd tuʹmmjem paaiʹǩin da tõn lââʹssen juõʹǩǩ jiõnstempääiʹǩest. 

5 a § 
Võboršeǩloǥstõõǥǥâst lie õhttsaž pâʹjjǩeeʹrjtõs, kååʹtt jeärtââll vaal, di loǥstõk võboršiiʹǩǩin 

nââmarjiârǥ mieʹldd ääʹljeeʹl võboršeǩnââmrest 2. Võboršiiʹǩǩi jiârgg loǥstõõǥǥâst meäʹrtââvv 
vaal-luʹvddkååʹdd čõõđtem vuârbbmõõžž vuâđald.  

Juõʹǩǩ võboršeeʹǩǩest mieʹrǩǩeet võborseǩloǥstõʹǩǩe nââmar, nõõm da äärv, ämmat leʹbe 
tååim jäänmõsân kueʹhtt õõlmtõõzz ââʹneeʹl, di dommkååʹdd. Võboršeeʹǩǩ ouddnõõm paaldâst 
leʹbe tõn sââʹjest vueiʹtet ââʹnned võboršeeʹǩǩ õlmmsest tobddum kååččeemnõõm leʹbe 
ouddnõõm vuäʹnuum. Võboršeeʹǩǩ meerteâttriâžldõʹǩǩe mieʹrǩǩuum nõõm paaldâst vueiʹtet 
ââʹnned še võboršeeʹǩǩ sääʹmnõõm. 

5 b § 
Vaʹlljeemõhttõõzz võboršeǩooccmõõžžâst âʹlǧǧe leeʹd: 
1) võboršeeʹǩǩ tiiudlaž nõmm da taarb mieʹldd võboršeeʹǩǩ sääʹmnõmm, õlmmsest tobddum

kååččeemnõmm leʹbe ouddnõmm vuäʹnuum, persoontiõtt, ärvv, ämmat leʹbe tåimm jäänmõsân 
kuõiʹtin õõlmtõõzzin di dommkåʹdd da addrõs; di 

2) võboršeeʹǩǩ ǩeerjlaž miâsttmõš äʹlǧǧed Sääʹmteeʹǧǧ kõõččmõõžžâst åårrai vaalin
võboršeʹǩǩen. 

Vaʹlljeemõhttõõzz vuäzzla âʹlǧǧe piijjâd peiʹvvmeäʹr da vuâllaǩeeʹrjted võboršeǩooccmõõžž 
da mieʹrǩǩeed tõõzz sij persoontiõttid. 

6 § 
Vaali tååimtummšest da vaalpeeiʹv jiõnstummšest âlgg kuulted mââimõõzzâst kueʹhtt neäʹttel 

ouddâl vaaltååimtõõzz alttummuž. 
——— 

Tät asetõs puätt viõʹǩǩe sueiʹnnmannu 15 peeiʹv 2026. 

Heʹlssnest 9.7.2026 

Vuõiggâdvuõttminister Leena Meri 

Lääʹjjšiõtteemduumšeǩ Yrsa Nyman 


